VEDTEKTER FOR SKULEFRITIDSORDNINGANE I STRANDA

Lovgrunnlag: 
§ 13-7.Skolefritidsordninga
Kommunen skal ha eit tilbod om skolefritidsordning før og etter skoletid for 1.-4. årstrinn, og for barn med særskilte behov på 1.-7. årstrinn.

Skolefritidsordninga skal leggje til rette for leik, kultur- og fritidsaktivitetar med utgangspunkt i alder, funksjonsnivå og interesser hos barna. Skolefritidsordninga skal gi barna omsorg og tilsyn. Funksjonshemma barn skal givast gode utviklingsvilkår. Areala, både ute og inne, skal vere eigna for formålet.

Skolefritidsordninga skal ha vedtekter om

a. eigarforhold 

b. kven som er opptaksmyndigheit 

c. opptakskriterium 

d. opptaksperiode og oppseiing av skolefritidsplassen 

e. foreldrebetaling 

f. leike- og opphaldsareal 

g. dagleg opphaldstid og årleg opningstid 

h. bemanning og leiing 

Når skolefritidsordninga er knytt til skolar, skal rektor til vanleg vere leiar. Departementet kan gjere unntak frå kravet.

Kommunen kan krevje utgiftene til skolefritidsordninga dekte gjennom eigenbetaling frå foreldra.

For krav om politiattest gjeld reglane i § 10-9.

Kommunen kan nytte andre til å oppfylle plikta til å ha eit tilbod om skolefritidsordning, dersom dei elles oppfyller vilkåra i denne paragrafen. Kommunen fører tilsyn med private skolefritidsordningar.

Departementet kan gi nærmare forskrifter om skolefritidsordninga.

Eigarforhold: 
Stranda kommune står som eigar av skulefritidsordningar i Stranda.
Rektor ved skulen er leiar for SFO.


Opptaksmyndigheit: 
Rektor ved den enkelte skule har ansvar og mynde til å gjere opptak av elevar til SFO. Avslag på søknad har klagerett. Kommunen sitt klageorgan skal behandle klagen. 

Opptakskriterie

Ordninga er frivillig og open for born i 1.-4. klasse. Etter sakkunnig vurdering kan born i 5.-7. klasse få plass i SFO.

Ein skal særskilt ta omsyn til søknader der eit eller fleire av desse punkta er aktuelle:

*	barn i første klasse
*	barn med funksjonshemming som er tilrådd plass av faginstans
*	barn som må vente på skulen pga. skuleskyss
*	born med behov for tilsyn fordi føresette er på arbeid eller i utdanning.
*	barn på lavare klassetrinn går før eldre barn ved elles like tilhøve. 

Opptak av barn

Søknadsfrist for plass i SFO er 1. mars. 
Skriftleg svar på søknad om SFO plass skal vere gitt innan 1.mai.
Det vert gjort løpande opptak ved ledige plassar elles i året. 
Tildeling/avslag på SFO er eit enkeltvedtak etter forvaltningsloven med klagerett.

Oppseiingstid
Plassen er  tildelt for eitt skuleår.
Det er ein månad gjensidig oppseiingstid frå den 1. i kvar mnd ved SFO.
Ved oppseiing av plass etter  1.mars må det betalast for plassen ut skuleåret.

Foreldrebetaling

Kommunestyret fastsett satsane for foreldrebetaling i samband med handsaming av budsjettet. 

Ved misleghald av betaling, der det er uteståande to månadsbetalingar eller meir, vert plassen sagt opp frå kommunen si side. 

Leike og opphaldsareal:

Skulefritidsordninga skal nytte skulen sine eksisterande lokale og uteområde. Ved kvar skule skal det vere eit lokale som er tilrettelagt for skulefritidsordninga (base).

Det bør vere 3m2 netto leike- og opphaldsareal for barna. 

Dagleg opphaldstid og årleg opningstid: 

Skulefritidsordninga har opningstid som er fastsett av Samarbeidsutvalet ved den einskilde skule. Det skal vere samsvar mellom opningstida og tyngda av foreldra sine behov. 

Samarbeidsutvalet kan ikkje vedta opningstid som krev personale ut over dei rammene som er fastsett i budsjettet.
Bemanning og leiing:
Rektor har det overordna ansvaret og er dagleg leiar for SFO. 
Bemanningsnorm er 12 – 15 barn pr vaksen. 


Mål og innhald

SFO skal vere ein trygg og god stad for borna.
SFO skal gi gode utviklings - og aktivitets mulegheiter, og vil difor vere prega av leik. 
SFO gir barna mulegheiter til å bli kjent med fleire born og dette verkar positivt inn på skulemiljøet.

Skulefritidsordninga skal vere eit frivillig omsorg og fritidstilbod til born i 1.-4. klasse med tilsyn utanom undervisningstida. Tilbodet skal gi høve til leik, sosial læring og kulturaktivitetar.

Skulefritidsordninga skal drivast i samsvar med Opplæringslova.

Der det ligg til rette for det bør det planleggjast ei samordning mellom barnehage og skule på delar av tilbodet. 

Kvar SFO skal utarbeide plan for innhald og opplegg i eiga verksemd. Denne skal behandlast i skulen sitt Samarbeidsutval. 

